
CYFFES ELEN

Gan Eileen James,

ee

Catherine, ac nid Elen fydd dy
enw di wedi iti fynd i'r County,”
meddai’'r prifathro wrth Elen fach.

Ond ni wenodd hi, dim ond syllu
arno a'i llygaid difrifol, ac ysgwyd
ei dwy bleth.

Yr oedd yn gas ganddi ei hail enw
a dim ond pan alwai ei thad hi'n
Catw yn hanner chwareus y gallai hi
ddygymod a'r enw.

Beth bynnag, ni ddaeth proffwyd-
oliaeth ei hathro yn wir, diolch i'r
nefoedd. Teimlai y byddai wedi
colli ei hunan fach pe baent wedi
dwyn ei henw oddi arni.

Ond pur wahanol oedd bywyd yr
Ysgol Sir i beth a ddisgwyliai hi.
Saesneg oedd iaith yr Ysgol hon, ac
ni allai ddirnad pam oedd raid i rai
fel Twm Bach a Siencyn Puw, oedd
yn yr Ysgol yr un pryd a'i thad, ac
wedi cael en magu ym mhentref bach
Glyn-y-wrach, ymdrafferthu i siarad
Saesneg, yn enwedig 4 hi.

Wrth gwrs, gwyddai o’r gorau beth
oedd ar ferched y pentrefi yn pallu
siarad Oymraeg,—ymfalchio yn eu
huchel dras yr oeddynt hwy, ac efall-
ai ar yr un pryd yn ceisio dilyn y
ffasiwn.

Yn wir, yr oedd cymaint ohonynt
yno wedi chwyddo wedi dyfod i'r
ysgol ddyrchafedig hon, fel y cafodd
Elen druan lawn digon arnynt, a’r
diwedd fu iddi fynd i chwarae pél
droed at y bechgyn. Yr oedd wrth ei
bodd yn chwarae yn y gol, ond nid
hir y parodd hynny. Canfu athrawes

hi, a gorfu iddi ddychwelyd at y
merched.

Yr oedd rhai o'r testunau yn ddi-
ddorol, er y cafodd Elen ei baglu'n
aml oherwydd fod Saesneg mor ddi-
eithr iddi. Gallai wneud pancos
gystal 4 neb, ond pan ddeuai'r amser
iddi ysgrifennu ar bapur, y pryd
hynny y deuai'n anhawster. Un tro
ni allai yn ei byw gofio'r gair am
ddysgl, ond eyn rhoi'r papur i mewn,
gwthiodd y gair ‘‘dysgl” i mewn yn
y bwlch.

Anhapus oedd dwy flynedd olaf

"YR ydym eisoes wedi pen-
derfynu nad yw gallu
gwleidyddol i fod i'r ychydig,
ond i'r lliaws, nid i ryw bende-
figaeth neu wlad arbennig, ond
i'r holl bobl. Rhaid i'r tir, yn-
tau, a diwylliant meddwl, a
firwyth llafur, yr un modd a'r
etholfraint, ddyfod yn eiddo'r
liaws, nid yr ychydig. Y mae
daecar Duw, @i awyr a'i ddyfr-
oedd, a'r nerthoedd naturiol
a'r defnyddiaw a’r ynion sydd
ynddynt, i fod o hyn allan, ym
Mhrydain fel mewn gwledydd
eraill ffodusach, at wasanaeth,
nid yr ychydig breintiedig, ond
y miliynau sydd yn Uafurio.”
—Tom Ellis.

Elen yn yr ysgol. Yr osdd wedi hen
ddiflasu ar gulni'r ysgol a'r pentref.
Gwelai ferched yn gadael yr ysgol
wedi dwy meu dair blynedd, ac yn
mynd i weithio yn y lythyrdy, ac
yno’n anghofio eu Cymraeg, ac yn




CYFFES ELEN

bodloni ar ryw Raesneg sil, ac yn
siarad honno ag acen Gymreigaidd
dros ben,—y snobyddion fel oeddynt.
Gwyddai hi na byddai bywyd felly
yn ei bodloni hi, ac wedi ymdrech
galed, llwyddodd i fynd i'r Coleg.

Yr oedd hi eisoes wedi cael ei
chyhuddo o fod yn “Welsh National-
ist”. Yn wir, ychydig iawn a wyddai
hi amdanynt hwy, y “Wesh Nation-
alists”, dim ond pan losgwyd yr
awyrdrom—yr oedd hanes llawn yn y
Daily Mirror y pryd hynny. Yn awr
wedi dyfod i fyw i'r hostel, nid oedd
raid iddi ond sefyll dros ei chenedl,
a dyna hi'n ‘“Welsh Nationalist”
rhone.

Synnai'n fwyfwy at ‘“gymhleth y
taeog’” yn y Cymry oedd yn y Coleg,
neu efallai eu snobyddiaeth hwy;—
ar adegau ni wyddai p’un oedd p'un.

Ac nid merched ychwaith oedd yr
unig droseddwyr. Cyfarfu i bachgen
o'r Coed Duon a allai oddef Lladin,
Sbaeneg, Ffrangeg, Saesneg, a hyd
yn oed Almaeneg; ond am y Gym-
raeg, ni allai ei goddef hi o gwbl—
hyn pan fu Elen mor haerllug i
siarad Cymraeg &'i ffrind yn y llyfr-
gell, ac yntau'r crwtyn yn sefyll ger-
Haw.

A dyna’r swel bach hwnnw a ddad-

Tud. ii

Teuai nad oedd llenyddiaeth Gymraeg
yn werth ei ddarllen , mai clasur-
iaeth yn unig a geid ynddi. Ond
wrth gwrs, cofiai Elen ei fod ef yn
eistedd Cymraeg Canol Radd am y
pumed tro.

Ac yna, daeth i adnabod Cymry’r
Blaid Genedlaethol yn y ddinas—
rhai selog a chyfeillgar; a theimlai
Elen unwaith eto yn ei chynefin. Ar
y cyntaf 4’i i'w dadleuon a'u Cylch-
oedd Myfyr fel rhyw lygoden fach, ac
ar ddiwedd pob eyfarfod llithrai ym-
aith rhag i rywun ymosod arni.
Bu'n meddwl yn hir uwchben y pwne,
a darllenodd amrywiol lyfrau, ac yn
eu plith, Y Tro Olaf ac Ysgrifau
Eraill, o waith yr Athro W. J.
Gruffydd. Erbyn hyn yr oedd yn
!“full-fledged Welsh  Nationalist,”
lond teimlai y dylai oedi rhyw ych-
lydig eto e¢yn ymuno. Ond aeth

|
|pethan mor annioddefol; nid oedd
{hi y naill beth na’r llall; a phob tro

|y darllenai y Western Mail cyn-
{hyrfai ei gwaed.

Un bore, ymddangosodd erthygl
lymach nag arfer yn y Western Mail.
iChwiliodd am swllt, a danfonodd ef
ar ei union at Ysgrifennydd Cangen
1y Blaid.

CYMRU 1945

(Gydag ymddiheurad i Elis Wyn)

Gan Ted Lewis Evans.

AR fore teg o Ebrill rywiog aT
ddaear yn las feichiog a Chymru bar-
adwysaidd yn gwingo dan hualau
priddliw Prydain Fawr, arwyddion
caethiwed enaid a gwlad, rhodio yr
oeddwn glan afon fy mhentref yng
nghanol melysbynciau cerddorion
bach y goedwig, oedd yn eu rhyddid
yn ymryson torri pob mesuran hawl
hyfrydlais i'r Creawdwr, a minnau yn
wr caeth yn fy ngwlad fy hun. Ac a
mi yn pendrist orffwyso dan gangau'r
coed ger glan yr afon daeth arnaf
hepian, a hynny roes le i Meistr Cwsg
lithro ar fy ngwarthaf. Braidd y
cloisai Cwsg fy synhwyrau na dyma
vn cyfeirio ataf ryw ddrychiolaeth
ogoneddus ar wedd gwr ifanc tal a
glandeg iawn. “Tyred gyda mi, Gym-
ro!" eb efe pan ddaeth ataf. “Pwy
wyt, fy arglwydd?”’ ebe finnau. “My-
fi,” eb efe, “yw'r Angel a'th dywys i
ddangos i ti oferedd a gwallgofrwydd
v byd a ffolineb dy wlad.” A chym-
erth fi gerfydd fy llaw ac a’m dygodd
i'r man lle y gwelwn bopeth.

Ar hyn eisteddodd a dangosodd i mi
dir yn fy ngwlad a golwg tra rhych-
iog ac alwmenaidd arno. ‘‘Acw,”
eb efe gan bwyntio i Eppynt, “y bu
porfa'r defaid, ond yn awr nid oes
frefiadau yno. Wyn na da nis ceir
yno mwyach, a bro'r grug droes yn
saethnod bwledau. Ac edrych acw,”
meddai, gan droi tua’r Gogledd ac
edrych ar Fon a Llgn. A mi a welais

luoedd o adar mal gwylanod dur yn
hedfan uwch eu tir ac yn syrthio i
orffwyso ar ei lanerchau. Gwelais
Gymry yn rhoddi eu poen a’u perygl
ar lyfu'r dieithriaid, ac nid oedd y
merched hwythau yn brin o'u hadd-
oli yn fwy na’'u Duw. Credais i mi
ddyfod i wlad y poenau tragwyddol.
“Pwy sy'n fwy ei allu a'i awdurdod
na myfi?" gofynnodd Llywodraeth
Sant Steffan yn fostfawr. “Nid da dy
wlad ond i'w threisio ac i ymarfer fy
chwantau gwaedlyd i.” Tyngu,
rhegi, ymladd, ymguro, ymgribinio,
godinebu, torri'r Sul, a pha nod du
arall heblaw’r rhai hyn sydd yn
marcio'r corlannau dan lywodraeth
estron ?

Ac yna dangosodd i mi Ysgolion
Cymru. Ni wn beth a'u dug hwy i'r
ystad y gwelwn hwy yn sicrach na
Balehder; os caiff hon blannu ei
phawl fyth ynddynt oni chwyddont,
nid rhaid ofni yr ymostyngant i godi'r
wlad, nac arwain ei phlant i'w gwas-
anaethu. “Hwynthwy,” eb efe, “a
bair i Gymry ucheldremio ar wych-
der y Sais ac i ddynwared sionerwydd
y Ffrancod, chwaethach dysgu Cym-
raeg i'w meibion."”

Yna gwelais y Cynghorau, archoff-
eiriaid y gwasanaeth o addoli’r Sais a
llyfwyr y Uwch oddi ar esgidiau Llyw-
odraeth Sant Steffan. “Nid hysbys i
ti Gymro twymgalon,” eb hwynt wrth-
yf, ‘“nac i chwithau ddeiliaid ein

rhanbarthau teg, trwy ba fath o gil-
Tud. iii

fachau uffern na pha drythyllweh a
maswedd y'ch arweiniais iddynt;
beth am yr amser y cyneuais i'r fath
fiflam o letygarwch yn nhrigolion
Caerfyrddin oni orfu iddynt agoryd
v sinemdu ar y Sul, ac y cynorthwy-
ais i ysgubo ymaith y cof am Banty-
celyn ac arwr Llangeitho. Beth am
Gaerdydd ac Abertawe, dinasoedd teg
a hyfryd, y disgynodd cynddaredd y
gelyn arnynt, ac o gawod yr uffern
honno beri i'r byd wybod mor ddiofn
eu hymddygiad? Beth am y fyddin
fawr o wragedd a phlant a laddwyd
oll mewn un nos, ac a enillasant fri
am fyr ysbaid oherwydd agosed fy
nghalon i at Lywodraeth Lloegr?”
Ac arweiniodd yr Angel fi i weled
pridd fy ngwlad. Ie, syrthni a diogi
mawr fu ei hanes, meddai, a bu'n
ferllyn mud lawer tro lle mag sail pob
afiechyd, lle ceula sorod pob pydredd
a snafedd dinistriol. Anrhefn a syrth-
ni fu ei hanes hi ac ni welwyd gwerth
yn ei mawn hyd ddydd y storm. NXNi
roed clust i gwynion y medelwr gan
Lywodraeth Sant Steffan, ac ni wran-
dawodd gri y gwas ar ben y dalar,

Ar hyn clywais gri Cymru yn llys y
farn a’r holl brif gythreuliaid a’u
cegau tra erchyll yn agored ar Gym-
ru, i ddisgwyl beth bosibl a allai
tybed ei ddywedyd, a minnau ecyn
rhywyred gennyf glywed & hwythau.

“Un,” meddai Cymru, “y bim rhy
hir yn ystyried ei hawl hi arnaf, a
hithau fel Ratan gynt wrth demtio
Job yn troi'r tu hagr ataf fel ffwl
Hon y bim unwaith yn ei charu ac

ar holl achosion fy llywodraeth ddae-
arol dros bedwar can mlynedd yn d1;
hon a elwir hawddfyd;a hon a ddam-
niodd fwy o'm plant na holl wledydd
y byd. Canys mewn dyddiau rhyfel,
neun dlodi, neu ddirwasgiad ni chan-
iatdi imi hunanlywodraeth ac ni
feiddiai am gynnig nac annibyniaeth

NTRA byddom beunydd yn
trwstan wneud ein biliau
ac yn trin ein holl fasnach
mewn Saesneg llaprog, pa fodd
y gallom feio ein deddfroddwyr
a'n eyfreithwyr yn 61 yr un
cynllun?
.« .. Uned rhyw hanner dwsin
o fasnachwyr Cymreig ym
mhob ardal i brynu gyda mas-
nachwyr a wnant eu biliau yn
Gymraeg, a buan yr ymostynga
maelwyr y trefi i'r oruchwyl-
iaeth newydd; mae uno i fas-
nachu gyda phobl a wnant eu
biliau yn Gymraeg ac a osod-
ant néd-fyrddau Cymraeg ar
wyneb eu hystordai, yn hollol
gyfreithlon.”
—Michael D. Jones.

na rhyddid. Y mae dynion vn v evf
yngoedd hynny yn rhy ddall i g=+-
eu harwain gan reswm ac ystyriaeth
au, ac yn rhy effro i lefaru o'r uffernol
Sant Steffan. Eithr hawddfyd ffals
yw ei hawddfyd hi i mi heddiw; ac
yn ei chysgod amheus ac i'w mynwes
hoywal y llithir fy meibion a’m
merched, a phob esgymun beth ufi-
ernol a ddefnyddir i dawelu eu
gwaedd. Ac 4 chrechwen a byddar-
dod yr atebir eu ecri.

Tra bydder llyfethair nid oes obaith

a ganiateais ei hordeinio yn rhaglaw

Tud. iv

i addysg wir yn fy ngwlad, na thrin ei

thir, na diwydiannau newyddion; ni
sonnir am grefydd fy nhadau eithr
mewn coegni nac am eu Duw eithr
mewn ofer lwon a rhegfeydd, lle mae

el, “weithian ni a ddychwelwn. Ond
ni welaist ti eto ddim wrth y cwbl
sydd o fewn cyffiniau distryw, a phe
gwelsit y ewbl nid yw ddim wrth sydd

y tlawd a’r anghenus a Duw o hyd,o drueni anrhaethol yn Annwn, canys

yn ei enau ac yn ei galon bob munud.

Eithr ehwithau, O addolwyr Llyw-
odraeth Lloegr, a ewch ac a gedwch
bawh yn ei gysgadrwydd a’i hedd-
well, mewn aflwyddiant ac anes-
mwythyd, mewn angen a gofalon, ac
yna, o dipyn i beth, cewch weled y
Cymro tlawd onest twymgalon yn
myned yn garl trawsfalch anhyw-
aith, pan flino yfed o hudol gwpan
eich Sais addoli a'ch hawddfyd;
cewch weled y Nafurwr diwyd yn troi
vn llefarwr diofn, ac ni fydd pob peth
arall wrth eich bodd, oblegid hawdd-
fyd hyfryd yw cais a chariad pawb,
ac i Gymru, eich llywodraeth droes
glust fyddar i hyn. Ni chlyw eich
llywodraeth gyngor ei gwir feibion,
nid ofna yechwaith eich cerydd; os da
nid edwyn, os drwg hi a’i meithrin.
Hon yw'r brif brofedigaeth; y Cymro
a lyno wrth ei swynion mwynion hi,
gellweh daflu eich cap iddo, ffarwel
byth am gwmpeini dyrchafol hwnnw.
Hawddfyd ffals, ynte, yw ein gelyn
daearol ni, dilynwch hon i ddistryw,
ac ufuddhewch iddi nes colli ohon-
och bob parch at bethau gorau eich
cenedl hen.”

Ar hyn gwyntiwyd y follt fawr a
thrawyd Llywodraeth Sant Steffan a
chynghorau gwasaidd Cymru i sug-
nedd uffern eithaf, ac och fyth erwin-
ed oedd gweled ceg Annwn yn ym-
agor i'w derbyn! “Wel,”” ebe'r Ang-

nid yw bosibl bwrw amean ar y llyw-
odraeth a'r eynghorau sydd yn uffern
boeth a holl dir angof hyd at gaerau’r
eithaf.” A chyda'r gair fe gipiodd yr
eryr nefol fi i entrych y fagddu fellti-
gedig, ffordd nas gwelswn, lle cés o'r
llys hyd holl ffurfafen y distryw du-
boeth a holl dir angof hyd at gaerau’r
ddinas ddihenydd, lawn olwg ar yr
anfad anghenfil o Lywodraeth, y gwel-
ais ei thraed ac y teimlais ei chrafanc
hi o'r blaen. Ae¢ nis meddaf mo'r
geiriau i ddatgan ei moddion hi.
Ond mi fedraf ddywedyd mai Llyw-
odraeth dri wynebog oedd hi, un
wyneb tra ysgeler tua'r nefoedd, yn
cyfarth, yn chwyrnu, ac yn chwyrnu
ffieidd-dra melltigedig at y Brenin
nefol, am wrthod ateb ei gweddiau
rhagrithiol ar ddyddiau ymostwng
mewn amserau drycinog; wyneb arall
teg tua’r ddaear i ddenu dynion i aros
yn ei chysgod, ac i'w siomi'n wyneb-
galed wedi ymddiried ohonynt yn ei
haddewid am ddyddian gwell; a'r
wyneb anaelaf arall at Annwn i'w
poeni byth bythoedd. Mae hi a’i chraf-
anc ar y ddaear oll, ac yn cynyddu
beunydd, a chan erchyllach na holl
uffern ei hanfadwaith hi. Hi a bar-
odd gyhoeddi rhyfel a chatrodi ei
meibion a'i merched. Pe ceid hon
o uffern fe 4i Annwn yn Baradwys. A
phe ceid hi o Gymru, tebycach i’r nef
ai ein gwlad fach. Hon yw mam

pedair hudoles ddihenydd, hon yw
Tud. v

mam ariangarwch ac esgorodd arlchlywn ei adlais ef yn dywedyd: Ys-
drachwant a rhaib; a chanddi graplgrifennu yr hyn a welaist, a'r sawl
ofnadwy ar bob dyn byw: hi a elwirla’i darlleno yn ystyriol ni fydd byth
LLOEGR. Y Cymro a ddiango o'il'edifnr ganddo YMUNO A PHLAID
bachau hi gwyn ei fyd byth,” ebe’r,CYMRU.

Angel. Ar hyn fe ymadawodd a!

GWEDDI WLADGAROL

DDIGYE.—\IILL, na fyanai un gelyn,
Ddigwyno, na fynnai ond byw.
Alawon olaf ei delyn
Yn llariaidd a giliodd o glyw.

I ninnau, er gwaelu ein deunydd,
Unrhyw y dewis a roed;

Cyd-ddioddef yn llariaidd, beunydd,
Neu fynnu a’'n hatal dan droed.

Hawdded y dioddef hyd farw

Dros Grist; ond 4'm cenedl dan drais;
Anhawsed yw lladd nwydau garw

A eilw am felltith ar Sais.

Er gweled slyms Rhondda yn drewi
Oherwydd y boldew digreu,

Ein hyder, ni fyn ei ddistewi,
Ein fiydd, ni fyn ei dileu.

Dduw’r werin, a Duw'r bendefigaeth,
Duw Saeson a Chymry a byd,
Deled i'th blant weledigaeth
Ond deled llarieidd-dra "'run pryd.
Dinbych. Dafydd Owen.

Tud. vi

MACHLUD

Aneurin

Lewis

MIN hwyr hyfryd o Awst ydoedd.
a4 minnau'n eistedd mewn myfyrdod
ar gopa un o fynyddoedd lwm Sir
Gaerfyrddin, gan ryfeddu at amryw-
iaeth yr olygfa a orweddai o'm blaen
ac o'm hamgylch. Gwelwn afon a
mor, coedwigoedd a bryniau, dolydd
firwythlon a gweundir diffrwyth yn
ogystal ag ambell waith glo ac odyn
galch; a phe buasai gennyf sbien-
ddrych i “weld pell yn agos,” chwedl
v Bardd Cwsg, gallwn ganfod o'r fan
lle'r eisteddwn saith o siroedd pryd-
ferth,—chwech ohonynt yng Nghym-
ru a'r 1lall yn Lloegr. Dros yr olygfa
amrywiog hon taflai’r haul ei belydraun
olaf yn isel gyda'r ddaear, ac uwch ei
ben yr oedd ewmwl mawr du, hyll yr
olwg, yn bygwth cuddio ei ysblan-
der, a pheri i dywyllweh y nos gau
am bopeth.

A dyna wrthrych fy myfyrdod ar y
pryd,—yr haul coch, fel pelen din,
yn machlud ar y gorwel draw.

Ni allwn lai na rhyfeddu gydag os-
go o addoliad wrth syllu ar y weledig-
aeth, ac fel Moses gynt, gofynnwn i
mi fy hun, “Paham nad yw'r gorwel
yn losgi?”’

Mewn ymgais i ateb y cwestiwn
teimlwn fy mod yn cael fy nghodi
i gymundeb 4 Rhywun y tu hwnt a
thu allan i mi fy hun, a diolchwn
nad i feirdd a phroffwydi yn unig y
rhoddwyd gweledigaethau o’r fath.
Ond gyda hyn yr oeddwn yn 6l eto ar
y ddaear ac yn canfod sinmneiau byth-
ynnod gwyngalchog y pentref oddi-
tanaf.

Nid yw'r pentref ond un bychan, ac
ni chododd ohono erioed yr un g#r
mawr ac enwog; ac eto, y mae cym-
deithas o werinwyr nodweddiadol a
thrwyadl Gymreig wedi trigo ynddo
ar hyd y blynyddoedd. Bu'n gefn ac
yn geidwad i draddodiadau gorau
Cymru, ac yn gartref unwaith i’r hen
grefitau,—ceid ynddo ofaint, seiri
coed, seiri maen, gwehyddion a theil-
iwr a chrydd. Ond ysywaeth, daeth
tro ar fyd yn hanes yr hen bentref; y
rhai a fu gynt a aethant heb adael dis-
gyblion ar eu hél, a’r erydd yn unig a
erys o'r hen grefftwyr. A heddiw nid
yw'r trigolion ond megis dannedd
mewn olwyn peiriant; rhai ohonynt
yn treulio’n hunain i ben yng nghol-
yddion y gwaith glo yn gofalu am
gysur i Wyr y cadeiriau esmwyth, ac
eraill wedi eu taflu allan o'r lofa yn
ddiwerth gan glefyd y ‘silicosis’; a'r
sawl na fynnai anturio i grombil y
ddaear a golerwyd gan ddictaturiaid
y llywodraeth i ofalu am fuddian-
nau'r Ymerodraeth Brydeinig sy'n
gofalu mor dda amdanynt hwy (9.

Ynghanol y pentref saif capel—Eb-
eneser yr Annibynwyr—cyrchian pobl
yr ardal i gydnabod mai “hyd yma y
cynhaliodd yr Arglwydd” hwynt. Ie,
ac y mae lle i ofni mai “hyd yma"” yw
hi yn hanes y pentref lefyd, fel yn
hanes llawer pentref arall yng
Nghymru, oblegid nid yw ei grefydd
na'i Gymreictod heddiw ond ym-
ddangosiad allanol megis blodau ar

fedd—yn brydferth, ond yn ddiwerth

a di-nerth ac yn analluog i atal y flannodd dros y gorwel ¢yn i'r ewmwl
corff rhag pydru! el lwyr orchuddio, a dychmygwn gly-

Paham y mynn pentrefi Cymru ym-, (wed pob ffermwr yn yr ardal y noson
wadu a'u cenedlaetholdeb, a phahamthonnn yn dweud bod “machlud yr
y mynn y Cymro ymdebygu i'r Sais a/haul heno yn arwydd o ddiwrnod teg
chywilyddio pan elwir ef yn Gymro?  yfory."”

Y dydd o'r blaen dywedodd Cymro 1 . { s
canol oed wrth ddau fachgen ifanc yn A minnau'n h_nrml i g91I1 i fynd tuag
y tram yng Nghaerdydd “am beidio adref clywn lms-yn sibrwd wrthyf,
bod mor anfoesgar & siarad Cymraeg “Yr haul a welz:nst yn machlud ar y
ynghanol pobl oedd yn siarad Saes- 50“"?1 SN, TW.E wl_ad. y'ik fag\fly A
neg"! Onid yw pob gwlad arall yn ynddi ae a roddodd i ti dy g_ymenad.
ymffrostio yn eu cenedlaetholdeb, ac A’r ewmwl mawr du a welaist uweh
yo mynnu cael eu llywodraethu gan ben yr haul yw'r &"memdmejth fawr
Wwyr a anwyd ac a fagwyd ar eu bron- ey'n  bygwth ?Uddw gogondant; dy
nau? Ond Cymru, yn ei hynfydrwydd wlad a S.llgPO ei hadnoddau a cjhwa'lu
a'i gwaseidd-dra aeth i gynffonna i'r ei. gobeithion am dtl‘?'fudol‘ disglair.
Sais a thaflu cerrig at ei charedigion. lElthr cymer gysur, nid yw'r cwmwl
0 bobl ynfyd! ,ond un o ‘gymylau amser.’ Syrth ei

Cynhesai gwaed fy ngwythlennau'og')mam’ hyll fel gogoniant Babylon,
wrth feddwl am fy nghydgenedl wedi¥* Aifft a Rhufain ... . Ond fe gwyd
bod am gyhyd o amser yn estrommdlyr haul yfory . .. . ! A g\V)d Cymru?
ac yn bererinion yn eu gwlad eu hun-| Tawodd y llais, a chodais innau, a
ain, a chodais fy llygaid i weled bodidlsgynna)s o'r mynydd gan deimlo
y ewmwl du wedi gorchuddio’r haul|na allwn anufuddhau i'r alwad i of-
hyd at ei hanner. Syllais arno am alu bod “diwrnod teg yfory” yn
ysbaid, ac er boddhad mawr i mi, di-)gwawrio yn hanes Cymru.

YR HEN BLADURWR

LLAWER enwd o'r weirglodd
CGwympaist yn dy fro,

Yr oedd graen y crefftwr

Ar dy waith bob tro.

Gweithio'n nhine y bladur
Fu dy hanes di

Ac fe dorraist ganwaith
Gnwd y fynwent ddu.

Codaist lawer bore
Gyda’r hedydd llon—
Canu, fel heb deimlo
Cur o dan dy fron.

Torrwyd dy gyfeillach
Di a’th ddur a’th bren;
Peidiodd tine y bladur,
Gwair a gudd dy ben.

Tud. viii J. D. JONES.

DADL ECONOMAIDD
PLAID GENEDLAETHOL CYMRU

Gan Kitchener Davies

YN union wedi sefydlu Plaid
Genedlaethol Cymru mynegwyd mai
ei hamcan oedd *“‘ei gwneud hi'n bos-
ibl i bob Cymro fyw bywyd llawn,
gwaraidd, dedwydd, cain.”

Trwy ddeunaw mlynedd ei hoedran
tyfodd yng nghwmniaeth Gymreig y
Blaid gorff o syniadaeth am y gym-
deithas sy'n bod yng Nghymru. Dis-
grifio’'r gymdeithas, fel y mae, ac fel
y dichon iddi fod, yw swydd econo-
meg.

Cenedl yw'r gymdeithas, uned digon
mawr i fyw'n llawn ynddi, digon bach
i'w hanwylo.

Pob enaid sy'n byw yn nhair-sir-ar-
ddeg Cymru, Cymro ydyw, a'i gym-
deithas ef yw'r genedl Gymreig.
Ffawd neu anffawd yr eneidiau hynny
ffawd neu anffawd y genedl yw; ac i'r
gwrthwyneb, beth bynnag a ddig-
wyddo i'r genedl. i enaid Cymro y
digwydd.

Geill y meddw! wahaniaethu rhwng
llawer haen ar egnion cymdeithas,—
gellir s6n am ddiwylliant, am wleid-
vddaeth, am economeg,—ond ni ellir
gwahanu rhyngddynt. Nid gwireddau
ar wahin yw diwygdiant, gwleidydd-
iaeth, ac economeg. Geiriau hwylus
i ddisgrifio bywyd anwahanadwy
cymdeithas ynddynt. Y mae bywyd
v gymdeithas sy yng Nghymru, bywyd
cenedl y Cymry, yn wahanol i fywyd
cenedl y Saeson, y gymdeithas sy'n
bod yn Lloegr. Felly y mae diwyll-

{

l

iant, gwleidyddiaeth, economeg
yn lebelau yn Lloegr ar fywyd gwa-
hanol i’r hwn y maent yn lebelau ar-
no yng Nghymru. Nid un diwylliant
sydd i’r ddwy genedl,—nac ychwaith
un wleidyddiaeth nac un economeg.

Gwadu'r undod hwn sy’'n creu
“cenedlaetholwyr diwylliadol,” cen-
edlaetholwyr areithiau dyddiau gWwyl;
gwadu'r undod sy'n caniatau i'r Sen-
eddwyr oll deimlo’r “galw arnynt i
gylch ehangach o wasanaeth,” chwedl
Mr. Lloyd George. Iddynt, swydd
undydd o'r flwyddyn yw diwylliant;
swydd wythfed ran o undydd lafur-
fawr senedd Lloegr yw gwleidyddiaeth
Cymru; ac i neb ochonynt nid oes a
fynno “‘economeg’ 4 bywyd cymdeith-
as Cymru. Drachefn i'r gwrthwyneb,
ni ellir deall dadl economaidd y Blaid
heb ewyllysio amgyffred ei dadl wleid-
yddol, heb ymwybod &'i dadl tros
ddiwylliant. Trindod ydynt,—un yn
dri, a'r tri yn un.

Wedi rhyfel y Rhosynnau, tan y
Tuduriaid ac yn gyson hyd yr awron,
dewisodd y bywyd Seisnig, er llwydd
er aflwydd, lunio iddo'i hun y drefn
a elwir Cyfalafiaeth. Ni bu i'r bywyd
Cymreig, o ddyddiau'r Tuduriaid,
hawl na moddion i ddewis trefn
iddo’i hun. Cyfraith Lloegr a fu'n
Hunio ac y sydd o hyd yn cyflyru
bywyd yng Nghymru. Esgor ar gyf-
alafiaeth o ddewis a waneth Lloegr;

gwthiwyd cyfalafiaeth, heb ddewis,
Tud. iz

ar Gymru. Estron Seisinig, babi a
adawyd ar drothwy'n t§, yw cyfalaf-
iaeth; nid rhyfedd iddi dyfu'n fwy
afiach yng Nghymru nag yn Lloegr,
lle yr oedd serch a rheol rhieni i’w
gystwyo a'i drin.

Yn gynnar cymerodd deddfau tir
Llcegr le’r dull Cymreig o etifeddu.
Difethwyd trefn o hunan-ddaliadaeth,
dilewyd nodded yr eglwys Gristnogol,
diflannodd hawl gwerin i gomin. Cre-
wyd amodau addas i glymu tyddyn
wrth dyddyn yn stadau eang; 4 chyi-
reithiau lluniwyd Landlordiaeth,—sef
cyfalafiaeth mewn tir. Amcanwyd di-
fodi’r iaith Gymraeg; peidiodd a4 bod
yn iaith swyddogol, trodd yn forwyn
aelwyd. Trwy hynny gwianwyd
rhwng y bendefigaeth, leygol ac eg-
lwysig, a'r werin, a gadael honno'n
ddiswer, ddiarweiniad, wvn aberth
parod i gaethglud diwydiant a chaeth-
iwed Seisnigrwydd. A chyfreithiau
luniwyd y Proletariat. Gweithred ew-
yllys senedd Lloegr yw'r ddwy gyn-
sail hyn i gyfalafiaeth ddiwydiannol
fodern,—sef cren unedan mawrion
mewn elw, a ehrynhoi pydew o “fluid
labour.”

Atebir na wnaeth Lloegr ond achub
y blaen ar genhedloedd y Gorllewin,
i Famon apwyntio’'r Saeson yn bro-
fifwydi etholedig iddo. Deddfan ecoa-
omig oedd ar gerdded. di-droi’n-6l,
nad oedd gan ewyllys dyn awdurdod
trostynt.  Caethwas deddfaun ‘“dat-
bygiad” economaidd yw dyn heb ew-
yllys i chwyldroi. Y fateroliaeth
beiriannol hon yw credo rhyddfryd-
iaeth y farchnad rydd a ffydd com-
iwnyddiaeth y wladwriaeth unben-

Tud. x

aethol fel ei gilydd. Hi yw dysgeid-
faeth ffasiynnol y dydd. Datbygiad
Spiral yw bywyd, heb droi nél ar ei
Iwybr.

Nage, medd cenedlaetholwyr, y mae
i fywyd symud arall, symud pendil
cloe, symud calon a edifarhaodd ae
a giliodd oddi wrth ddrwg, symud
troi'n 61 yn dy gamre o chollaist dy
ffordd. Symud ewyllys rydd ydyw.
Chwyldro. Gall dyn, 0'i ewyllys,
bennu ar ddeddfau economeg, a dy-
wedyd wrth eu llanw, “hyd yma yr
elych ac nid ymhellach.” Bod eyfrifol
yw dyn. Bod cyfrifol yw Cymro. Efe
sydd gyfrifol am ansawdd bywyd
Cymru. Oni ddwg y bywyd hwnnw
firwyth namyn afalau surion a rydd
y dincod i genedlaethau o'u plant
rhaid trefnu amodau y gall ffrwyth-
loni'n amgenach. Rhaid chwyldroi
tueddau economaidd.

Rhaid sierhau i'r Teulu le o flaen-
barch yn ein ecymdeithas; rhaid
rhannu cyfalaf, gwaddol y genedl,
rhwng teuluoedd y genedl. Holl du-
eddfryd deddfwriaeth gyfalafol Lloegr
yw dileu teulu, a'r amddiffynfa sy
mewn teulu. Fel yr estynai'r wladwr-

iaeth dotal ei chrafangau i'r aelwyd—
tan gochl dyngarwch, 'y dyngarwch
enbyd sy'n lladd dynoldeb,” wrth
gwrs—felly yr ysigwyd santeiddrwydd
y teulu. Dyma’r nodau; addysg or-
fod rad. doctor a deintydd ysgol,

‘brecwestaun, ciniawau, esgidiau, ysgol
|fagu_. addysg leyg; dwyn, gam a sicr

gam, awdurdod oddi ar rieniac nid
ew defnyddio hwy fel eyfryngau gwell-
iannau,

Ac yn awr gyrru plant a ieuenctid
o'u cynefin, o ddiwylliant a gwarchod
teulu; eu gorfodi ag anghyflogaeth,
yna'u gorfodi & chonseriptiwn i ffatri
a phwll a byddin; corlannu’r diadell-
oedd Haith (‘fluid labour’ yw'r Saes-
neg!) i'w gwasgar eilwaith ar en hynt
yn yrr ddiorffwys, laes, ddifref.

Sefydlu eto benteuluoédd yn eu
teuluoedd, yn berchenogion ecyfalaf
wedi ei rannu’'n eang rhyngddynt a
all yn unig feithrin serch yr ifanc yn
en cymdeithas.

Rhaid sierhau’r iaith (wymraeg yn
iaith swyddogol Cymru. Creu Cymru
uniaith Gymraeg. Rhan o'r ddadl
economaidd yw hyn. Rhaid dilen
cyfalafiaeth. I hynny rhaid anseis-
nigo Cymrun. Fel yr ymgripiodd di-
wydiant a'r peiriannau bywyd felly,
gam wrth gam, y crewyd ffatri addysg
Seisnig i sicrhau bod chwaeth wastad
trwy'r ynys i bryniad nwyddau'r ffat-
ri. ‘‘Saesneg yw'r iaith orau yn y
byd i hysbysebu ynddi.” Dysgwyd
Saesneg cystal fel y gallodd gwerin
blynyddoedd y cyni ddarllen yr hys-
bysebau, a bod, yn ei thlodi, yn
farchnad sylweddol 1 nwyddau
mass-production ffatrioedd Tloegr,
a'i meibion a’i merched yn llafur rhad
i'r ffatrioedd hynny,—yn yrr “ddi-
fref.” Rhaid rhoddi Cymraeg i'n
plant fel y byddo iddynt fref ym
Mabilon canoldir Lloegr, fel y dysg-
ont mai marchnad i ffatrioedd yng
Nghymru yw Gwerin Cymru. “Ehangu
buddugoliaeth cyfalafiaeth yw effaith
sier lladd y Gymraeg”; ecyfyngu ar
gyfle cyfalafiaeth i wenud anialweh

Cymry Gymraeg.

Bsgorodd cyfalafiaeth ar feistri a
gweision a'r rhyfel dosbarth; ar ffatri
a phwll a phroletariat; ar gartelan a
siopau-cadwyn ac anghyflogaeth; ar
sosialaeth-genedlaethol a'r wladwr-
iaeth; ar ryfeloedd yr ugeinfed ganrif.
Ffordd ymwared cyfalafydd a chom-
dwnydd a ffasgydd yw datblygu'r
“datblygiad,” ecanoli'n fwy gyfoeth
wedi ei or-ganoli, caethiwo’r caeth-
‘was. Llyncuw'r bach gan y mwy, a
jthraflyncu’r mwy hwnnw gan y mawr,
ac yna addoli maint am ei faintioli.

Chwyldroi yw sefydln’r Bach—fferm
fach, siop fach, fiatri fach, gwaith
bach. Felly’'n unig y daw rhyddid i
ddyn bach o ormes anghyflogaeth, o
draha llafur-gorfod, o drais rhes o
ryfeloedd total. O ewyllys wleidyddol
Lloegr deddiwyd y Bach o fodolaeth;
o ewyllys Cymru rhaid deddfu trach-
efn, rhaid cyflyru trwy’r cyfreithian
trethiant, fel bo stadau eang yn
chwalu'n fan-filermydd, fel bo siopau-

‘cadwyu yn ymddryllio'n siopau teuln

fel y bo ffatrioedd mawrion Lloegr yn
thoi lle i weithdai erefftwyr Cymrn.

Rhaid cren cymdeithas  wledig
ddedwydd, faleh o'i  theithi, fodlon
ar ei bywyd. Pan rennir y tir rhwng
teuluoedd gweision a meibion fferm-
ydd, a rhwng teuluoedd yr anghyflog-
edig, pan gynhelir “yn egniol yr am-
odau a’r amgylchiadau a rydd gyfle,
arweiniad a chefnogaeth” iddynt, pan
harneisir gwyddoniaeth i'w gwasan-
aeth, eyfyd amaethyddiaeth o'i lludw.
Bydd galw am grefftwyr yn y gym-

o'n bro-dir yw cren Cymry uniaith,

deithas honno; bydd marchnad i gyn-

nyrch y crefftau. Ofer cymell senedd
Lloegr i godi ffatrioedd ysgeifn yng
nghefn gwlad foel; wedi yr ail-boblog-
ir yr aceri gweigion daw saer a gof a
chrydd a sadler a’u tebyg, daw ffatri-
oedd ysgeifn yno—a chreir y gym-
deithas ddedwydd faleh ffyddlon, yn
gyfoethog gan ddiwylliant, yn caru
heddweh, yn bileri sefydlogrwydd.
Ni bydd i ni ond gweddillion y di-
wydiannau  trymion traddodiadel.
Bydd trachefn werin ddiymadferth
yn yr ardaloedd cyni. Bydd yn ym-
gynnal ar dal plwy, a hwonw ar amod
y bodlona i borthmona ’i bechgyn a’i
merched i ffatrioedd ysgeifn Lloegr.
Eithr yn ei thlodi eithaf bydd yn
farchnad sylweddol i gynnyrch ffat-
rioedd Lloegr. Ni rydd y senedd
ffatrioedd iddi hi. Pe rhoid, ni allent
gystadlu mewn marchnad agored.
Eithr ei hangenion hi yw'r farchnad,
yr unig farchnad y mae iddi hawl
arni. Er mai tlodion yw ei hunigol-
ion a’i theuluoedd a’i threfi ar wahan,
eto gyda'i gilydd, yn un gymdeithas y
mae iddi gyllid enfawr i godi diwyd-
iannau ysgeifn fel y caiff ei phlant
wybod urddas gwaith. Trwy gyflawni
ei rheidian ei hun bydd iddi farchnad
sefydlog; trwy wario’i phres arni hi
ei hun bydd iddi arian parod. March-
nad a chyllid—o’r ddeubeth hyn, ac
ohonynt hwy'n unig y gellir codi
ffatrioedd. Yr Awdurdodau Lleol,—
sirol, dinesig, trefol,—yw'r peirian-
waith cydnabyddedig, etholedig, cym-
wys i'r gymdeithas hon. Dylent hwy
ymffurfio’'n Fwrdd Cydweithredol Cy-
hoeddus i ddiwallu eu anghenion

Manylodd y Blaid ar y eynllun hwn,
a'i gynnig lawer gwaith i sylw'r aw-
durdodau ac i sylw'r wlad,—y mae
llyfryddiaeth fanwl at alw'r neb a'i
myn.

Trachefn rhaid achub gweddillion
ein diwydiannau trymion. Mewn byd
sy'n abl i gynhyrchu mwy ac i werthu
lai, llerpir ein diwydiannau allfor ni
rhwng cwn meistri diwydiant an-
wladol a brain y banciau di-genedl.
Ond byddai Bwrdd Cydweithredol Cy-
hoeddus, o'r Awdurdodau Lleol, a
chwmmniau busnes preifat wedi cyd-
aelodi & hwy, yn abl i godi neu fenth-
yg arian i achub neu drawsnewid y
diwydiannau trymion hefyd. Gellid
yn awr godi, er enghraifft, weithiau i
gynhyrchu petrol, oel y peiriant
Diesel ac oelion eraill, heblaw’r cym-
hlethdod o ail-gynhyrchion eraill glo.
Byddai marchnad ddiogel gan y cyng-
horau ei hunain a'r ewmniau cludo
preifat trwy eu gweithfeydd nwy a
thrydan a'u tramian a’u  bysiau.
Bwrdd cydweithredol felly a all wyn-
ebu'n effeithiol *‘y eyfnewidiadau ar-
uthrol y bydd galw am en mabwys-
iadu ar gyfer newid nod a chyfeiriad”
y diwydiannau trymion. Felly ni
cheid monopol, na rheolaeth gwlad-
wriaeth na gor-ymyrraeth gweision
llywodraeth. Ceid yn hytrach reol-
aeth gydweithredol ddemocrataidd *‘a
byddai egwyddor newydd wedi el
gosod ym mywyd economadd Cymru—
byddai egwyddor cyd-weithrediad
cenedlaethol wedi ei rhoi i mewn yng
nghanol bywyd diwydiannol heddiw.”

gweinyddol eu hunain yn gyntaf,

Dwy elfen lywodraethol y disgrifiad ¥ Senedd Gymreig.
hwn o'n eymdeithas yw Perchnogaeth . . . ¥ .
ar eiddo gan deuluoedd y genedl, a| Ni raid aros hyd onid enillir ymre-
lle ni ellir yn hwylus rannu eiddo olaeth i Gymru, nac yehwaith ddyfod
rhwng teuluoedd, sicrhan yno lywodr- chwyldro byd-enwog, cyn y gellir
aeth gyd-weithredol. Trefnodd gweith- dechrau byw'r gyrmdeithas hon. Er
wyr Cymru eu hunain yn undebau na sylweddolir y cwbl oll o'n dyhead-
lafur hefyd. Bydd lle amlwg i'r unde- au cymdeithasol heb ennill ohonom
bau lafur yn y gymdeithas Gymraeg. Gymru Rydd, gellir heddiw roddi’r
Bydd raid lluosogi't cymdeithasau economeg hon ar gerdded. Y mae'n
gwirfoddol y gall dyn berthyn iddynt gweithio yn y bach distadl; hynny yw
fel y bont yn amddiffynfa iddo rhag ei sicrwydd y bydd iddi lwyddo yn y
trachwant y wladwriaeth. Prif gym- mawr pan ddel. Yn awr, yn nyddiau
deithas wirfoddol y gweithwyr yn ad-drefnu, a bod Cymra i aros yn
wyneb ennill bywoliaeth (fel mai'r gaeth wrth weinyddiaeth Lloegr,
eglwys yw'r brif gymdeithas wirfodd- rhaid, i gadw’r genedl rhag trane,
ol yn wyneb addoli, er enghraifft) weithredu'r egwyddorion hyn. Rhaid
yw'r undebau llafur. Am hynny ae i Wyr cyfrifol yng Nghymru ddeall bod
mai trwyddynt ac ynddynt y cafodd brys i gychwyn magu'r gymdeithas
gweithwyr Cymru yr ychydig Gymraeg.
chwarae teg rhwng dannedd rheibusi “Yna y trig barn yn yr anialweh. a
cyfalafiaeth broffidiol, mynnem weld chyfiawnder a erys yn y doldir. A
cryfhau a datblygu’r undebau llafur,fgwaith cyfiawnder fydd heddwch; ie,
a’n cael yn Gyngres Gymraeg gyfartal gweithred cyfiawnder fydd llonydd-
ag un Lloegr, yn rhydd i gydweithredn wch a diogelweh. Gwyn eich byd y
i honno ac 4 chyngresan gwledydd rhai a henwch ger llaw pob dyfroedd,
eraill; mymnem roddi i'r undebau y rhai a yrrweh draed yr yeh a'r asyn
gynrychiolaeth swyddogol yn Ail Dy gro.”

Y FFIN

C}HWnIIJA‘IS yn ddyfal am arwydd clir
O'r newid mawr a ddéi dros y tir,

A hithau Natur yn gweithio'n dawel

Heb unrhyw gynnwrf ond trwst yr awel.

Ond heddiw'n gynnar ar doriad dydd

Gollyngodd bronfraith ei nodau'n rhydd;

Tiwniai rhywle rhwng coed y clogwyn

A'i chan yn ffin thwng gaeaf a gwanwyn.
Prifysgol Abertawe, J. Eirian Davies.

Y GYMRAEG YN Y COLEGAU DIWINYDDOL

iadau naill ai yn y Gymraeg neu yn
y Saesneg? Y mae athrawon ein Col-
egau Diwinyddol ar y Bwrdd sydd yn
dewis arholwyr ac yn tynnu allan y
“Syllabug,” a dylent fynnu'r hawl
foesol hon i bob Cymro. Y mae gan-
ddynt hwy ddadl gref dros wneuthur
hynny gan fod y rhelyw o'r Myfyrwyr
Diwinyddol yn Gymry ac yn bwriadu
gwasanaethu Eglwysi Cymraeg.
Ond, a chaniatau mai'r Saesneg
ydyw cyfrwng addysgu y Brifysgol, a
vdyw yn rhaid iddi fod yn gyfrwng
addysg y Colegan Dwinyddol? Methaf
ddeall fod yn rhaid iddynt fod mor
anheyrngarol & hyn i'r genedl. :
Nid oes synnwyr mewn cael yr holl
ddarlithianu yn Saesneg, a hynny'n
aml pan na bo yr un Sais ymhlith
y myfyrwyr. Credaf fod hyn yn di-

mwyaf Cymreig o'r wlad. Y gwir
ydyw ei bod yn syndod cyn lleied o’i
gymysgu y sydd ae ystyried y safle
gresynus a roddir i'r Gymraeg yn ¥
Colegau Diwinyddol.

Tybed a wyddant fod gwybodaeth
o'r Saesneg yn orfodol am fynediad
i'r Colegau hyn; ond nid felly gwyb-
odaeth o'r Gymreeg.

Y maen ofnadwy meddwl na
chaiff yr iaith safle dyladwy gan
grefyddwyr y wlad lle lleferir hi.

A ydym ni’r, myfyrwyr Diwinyddol,
am oddef y cam hwn &'n hiaith?
Dywedwn gyda'n gilydd,—nac ydym.
Mynnwn ei siarad hi gyda'n gilydd
yn y Colegan. Defnyddiwn hi yn ¥
dosbarthiadau heb ofn na chywilydd.
Gwnawn hi yn gyfrwng mynegiant
i'n dadlenon. Awn ymhellach a

raddio’r iaith fel eyfrwng mynegiant{phoenwn yr awdurdodaun hyd nes
ac yn hollol annheg ac yn rhwym o bydd iddynt ei dwyn fel brenhines
ddylanwadu ar eu pregethu ac ar eu i'w gorseddfainc. Na laeswn ddwylo
gwaith yn yr Eglwysi wedi iddynt hyd nes cael hawl i'w defnyddio

ymadael.

wrth eistedd y “Diploma a'r B.D.”

Y mae angen goleuo’r werin Gym-(hyd yn oed pe golygai hynny i'r Ad-
reig mai dyma sydd yn cyfrif amjran orfod talu am gyfieithu'r pap-
lawer o'r brawddegau Saesneg a glyw-|urau i'r Arholwyr! Wedi i ni gyeh-
ir o'r pwlpud ar y Suliau. Y maejwyn efallai y dilynir ni gan eraill, ac
llawer o feio wedi bod am hyn yng|y gwelir diwygiad yn hanes Prifysgol
Nghymru, yn arbennig yn y rhannan Cymru.

Y GWAITH DROS RYDDID

“L’intento e il trionfo della Legge morale,” —Mazzini

PLAID CYMRT.

Cangen Coleg y Brifysgol, Bangor,
2. Y Swyddogion am y Flwyddyn 1944—45:
ywydd: Elwyn Davies (Caernarfon); T vdd: G .
Ysgrifennydd: Robin Willi tsorydd: Glenys Huws (Pwllheli) s
John Glyn Huws (Bonm;“:;x(xjx:]s).(Llnnymumdwy), e g
. Puyllgor Gwaith :

Llywydd; Trysorydd; Ysgri iwW i
Lilyw 3 Ysgrifennydd; Beti Wy Villi
Wil Vaughan Jones (Bontnewydd)y. PRnAeE e

Aeth y rhif aelodaeth i fyn 944—45,
: 3 ! ¥y yn arswydus ar ddechraw’ i
S‘}inllxeeli;(xl;tii llawer o'r newydd-ddyfodiaid ddiddordeb a:l:le:xnsi;s?::n 311 Blaici
i on, ac erys eto nifer helaeth o gydymdeiml
sylweddol hefyd o'r Coleg Normal a ch i T e gatnogaeld
1 b\ ydweithredwn &’n gi
un Gangen gyffredin, a rhwng y cyfan ceir aelodaeth o :iluiﬂl{g:ng:nc:;‘:rﬂo

Bwriadwyd eynnal tri chyfarfod
! | yn ystod tymor y Nadoli
;i:ﬁ-f;;‘; (lxayw:: I: rll(xlam‘.j Y cyntaf ydoedd Noson Lafven, ;nglg I?glvlv:,sytgd;{xixl
. oddwyd cangen tref Bangor yno yn stal h y .
gwesty i fwynhau gwledd a chyngerdd. Ar e Sond
Y edd : . Ar y diwedd tr
Jones ar y ffordd effeithiolaf i gael sylw a lle i’r Blaid ;!enthg(;iyﬁh; (‘Jl'ole};.

Ar ffurf dadl y trefnwyd y ail il
¢ gyfarfod. Riaradodd yr Ath i
dros y Blaid Genedlaethol a Mr. Huw Morris Jones g:os ymlgl.ailz;l. ]I)‘anel
Cafwyd trafodaeth a chwestiynnau ar 6l. weay

Ddechrau tymor y Pasg cawsom wahoddi
; d iad gan en i N
Lawen yng Ngwesty Greystones. Bto cafwyd nogolg:?lsawn ylllwdyl;f.f =y

Y nesaf fydd cyfarfod 4 Chymdeithas Maza i

s ; } s ryk (Cymdeithas Ddi i
bleco-Gymrel,g') gyda Mr. Louis Soeterbaek i siarud( ar “We ﬁgsh?illlwwyal: mgol
© berthynas i'r cenhedloedd bychain, A

Trefniadau pellach ydyw dau gyfarfod eto, i
' i , i
a’r llall Dawns. Rhoddir cefnogaeth deilwng iyb:lf c;’facxzf:{fw ol

Robin Williams (Ysgrifennydd).

CANGEN PRIFYSGOL RHYDYCHEN.

Cadeirydd: E. Eurfyl Jones, Coleg Lincoln: i s . i
iths, lColgg Sant Ioag; Trysorydd: John Legénizsfrg()ell:yg;lét:: PR T el
Er colli .aelodan disglaer yn haf 1944 daeth aelodau newydd .i gymryd e
lle, a bu ein cyfarfodydd yn llewyrchus. Cawsom drafodaethau brwd ayb v:l
_ Digwyddiad ddlddoro}. ydoedd y ddadl fawr ar genedlaetholdeb a gynli'al‘
iwyd dan nawdd Cymdgithas Geliig v Brifysgol. Yr oedd dyfodol y conhedl.
oef}d Celtig oll yn ffurfio mater y ddadl, a chaed cynrychiolwyr dros G: B
a Sgotland ac Iwerddon. (Nid oedd neb i siarad dros ¥Ynys M iy
Llydaw). Mr. Tom Davies a siaradai dros Gym 5 B o

- ru. Pwysleisiodd
foesol gyffredinol ac hefyd, mewn peth manylrwydd, y?;gwed(c)i ecg;oansa::d%d

Yr oedd mwyafrif o tua 80% ar y diwedd yn pleidleisio dros ymreolaeth
Sgotland a Chymru.

Ac ystyried mai Cymry alltud ydyw aelodau’r gangen, rhaid rhyfeddu at
v brwdfrydedd a'r cadernid a ddangosir (onid ydym am dderbyn y thesis
a gyflwyna AneurinDavies yn “¥r Alltud” mai dyma’r cyflwr sydd mewn
fiordd arbennig yn cynhyrchu nodweddion o'r fath). Gobeithiwn gofio ein
cyfnod yn Rhydychen fel cyfnod o hyfforddiant gwerthfawr pan ddaw ym-
drech awchus ymreolaeth yn ffaith gyffrons yng Nghymru.

CANGEN HYWEL DDA, COLEG Y BRIFYSGOL, CAERDYDD.

Dyma’r swyddogion sydd newydd eu hethol ar gyfer 1945—1846: Cadeirydd:
Pedr Gruffydd; Ysgrifennydd: Nesta Owen; Trysorydd: Stanley John; Ys-
grifennydd Llén: Gwilym R. Jones. Yr Is-gadeirydd yw Margaret Will-
iams, a’'r cynrychiolwyr i'r Pwyllgor Rhanbarth: Pegi Rees ac Aneurin
Lewis,

Dechrenir y flwyddyn golegol gyda rhagolygon da, a disgwylir y bydd y
gangen mor weithgar a llewyrchus ag yr oedd y llynedd. Ym materion ad-
Joniant a chyfarfodydd gwneud elw yr ydym yn uno i Changen Dinas Caer-
dydd, a chyfyngwn ein gweithgarwch yn y coleg i bropaganda uniongyrchol
a gwerthu llenyddiaeth. Byddwn hefyd fel cangen yn cymryd pentref yng
nghyffinian Caerdydd i fynd yno'n gyson i werthu llenyddiaeth. Gwnawn
ein gorau hefyd i ddal pobl mewn gornestau pél-droed neu gwt-aros-am-fws
ar ddydd Sadwrn.

Yn ystod y tymor diwethaf cafwyd anerchiadau gan Mrs. Gwyneth Mor-
gan, Mr. Dan Thomas a Mr. Wynne Samuel. Bu cylehoedd myfyr i drafod
v Deg Pwynt Polis a phamledi. Bu Davies Aberpennar yn annerch ar gam-
syniadan poblogaidd ynglin #'r Blaid. Anerchodd Mr. Roy Lewis ar
“Gymru a Lloegr’” a Mr. Evan J. Jones ar y “Ddeddf Addysg Newydd.”
Gwerthwyd o leiaf 42 “Draig Goch’” a 24 “Welsh Nationalist” yn fisol.

Digwyddiad mwyaf calonogol y tymor oedd dylanwad cryf y syniadaeth
genedlaethol yn y Ffug Etholiad a gynhaliwyd gan Gymdeithas Dadlau y
Coleg. Daeth ymgeisydd y Blaid yn ail yn yr etholiad hwn. Cafwyd chwech
aelod newydd a llawer yn mynegi cydymdeimad byw a'r mudiad.

PRIFYSGOL LLUNDAIN.

Cafodd Mr. J. Wreford Davies gyfle i ddod i gyffyrddiad ag amryw o
Gymry yn y Brifysgol. Daethant i wrando ar Mr. C. ¥. Mathews yn an-
nerch ar ddatblygiadau trydan yng Nghymru a Mr. Clifford Hubbard ar
“Fy mhofiadau ym myddin Lloegr.” Mewn cyfarfod yn Conway Hall caed
trafodaeth ar Adroddiad y Pwyllgor Ymgynghorol dros Gymru. Apwyntiwyd
siaradwr i gyflwyno achos y Blaid i Gymdeithas Coleg y Brenin.

CANGEN COLEG Y BRIFYSGOL, ABERTAWE.

Caed anerchiad gan Capt. D. J. Davies ar “Ddyfodol Economaidd Cymru.
yn arbennig De Cymru.” Cynhaliwyd rhai cyfarfodydd mewn undeb i
Changen y Dref. Bu Mr. Wynne Samuel hefyd yn anmerch ac ni bu'r ael-
odau yn brin o gefnogi ymgyrch fawr y ddau etholiad a ymladdwyd mor
ddewr gan Mr. Samuel. Mr. J. Eirian Davies, bardd a phroffwyd, yw'r
ysgrifennydd.

Tud. xxx

Samnse s acasy

COLEG Y BRIFYSGOL, ABERYSTWYTH,

Swyddogion y llynedd oedd a

: N @ ganlyn: Llywydd Staff: Dr. H

;:zyf‘:l{gg(ﬁ{’gg?yﬁn g:l;n]Pn;:'e nynne ’d ;s-lywydd: Gwenfg:gglog?nz’it
et rds; Ysgrifennyddion Llén: Pegi E 3

Davies; Pwyllgor: Y Swyddogion ynghyd a Mair Thomasgac X]all;; I?hy’i g

Un o uchel-fannau’r flwyddyn oedd y ddadl gyho

-y clhomWnyddiaeth, gydag Idris Cox g Wynnegéax:gglu;: raf:;neig:laeéholdg]b
fnett;oldeb a f’,rf‘,’ yn y bleidlais. Bu Dafydd Miles yn siarad am “'(‘re:(ll]SOIZ
(l?efll] Cy.rrm'u a'r Pm-ch‘. G. T. Roberts ar “Crefydd a’r Genedl.” Bu cylek.-
ued:l myfyr o dan nrwgu_lmd Richard Phillips ac R. O, IRowfands }g'llc‘l'l
o ery mg:rni?:;n‘:v ’_};lllllgeolsl;lfth Dr. Qzenan J}:)nes yn yr Etholiad Cyﬂ"redi‘nol

! s oedd amseriad yr etholi % 4
ymweliadau. Aeth aelodau i werthu )Ivlenydgli?e(tht;;‘%v:)ﬁlS?L)rg:fmlwl‘] B

COLEG DIWINYDDOL Y BALA.

mB}l lcangen fywiog yn gweithredu yma yn ystod 1944—45
ai dyma’r gangen gyntaf yn hanes y Co]eé D : ’ i

nai : ! W ) 4 yma'r Swyddo, 4§ yW-
:::g hg(r J: E.CaerwynWilliams (yn awr yng Ngholeg Bangor yﬁiogdaj;lliyt‘l:.
a5 )1,. sgrifennydd: Mr. Evan Lynch; Trysorydd: Mr. R. J. Davies. Bu'r
‘{;e?r(izz y;:; g\_w;leudfeu gorau i helpu ymgyrch Mr, Gwynfor Ev-xlns ym
M ,» ac nid yn fuan yr anghofir y cyfarfodydd B Sibiao
nifer myfyrwyr y Coleg yn fawr eleni. On o L]exlmmld
plith,—John Price Wynne ac Alun R.hys.d 04e NI R 1 Blald yn e

ac mae'n debyg

ADWAITH

(I John Gwyn Griffiths)

Gwyn fyd y dyn sy'n effro i ffansi’r nos a'i swyn:

A Wwyr am lwybrau’r sér a nythle’r adar gwyllt, y gwyll a’r lloer,
Rhown innau'r byd i syllu ar amlinell wyn a llwyn,

A gwneud un soned yn swn y gwdihw a'm gwaed yn oer.

Minnau, “i arall fyd y’'m ganwyd,” byd o gur a dur!
Anedlais dawch a dryesawr Afon Taf yn ddiwrnod oed.
Ni welais ar fy llwybrau bore-oes na ffrwd a fflur,
Dim ond olwynion segur, sbwriel, barrau a chytiau coed !

Wyf un o epil bro a wybu'r brad a'r parlys prudd
O gribo’r baw a’r domen am esgid i'r llwyd eu 1liw ;

Seiliwyd ein bywyd ar gardiau'r dél a’r Diafol; ffodd ein ffydd,
Dim mwy na thestun seiat oedd ein braw a'n briw.

Ewch, feirdd, i frenddwydio'n dawel! Cenwch i'r grug a’'r gog!
Yng nghwmni'r gwir silicosaidd, y gweddwon a'r gwirion di-foes,
Af finnau i brofi syndod yng nghysgod y glo a'r glog,
A disgwyliaf am delynegion yr Hwn a grogid ei hun ar groes.

—Rhydwen Williams.

AM RAI O'N HAWDURON.

ANEURIN LEWIS: Myfyriwr yng Ngholeg Caerdydd. Meddyliwr clir a
threfnydd effeithiol.

Ji E}RI.—\.\T DAVIES: Yn Nantgaredig mae ei wreiddiau. Bu'n amlwg yng
Ngholeg Abertawe fel golygydd, bardd, efrydydd, gwleidydd.

KITOHENER DAVIES: Llenor o athrylith. Awdur “Cwm Glo”; “Sus-
anna”; *“Meini Gwagedd”: Ymgeisydd Plaid Cymru yn Nwyrain
Rhondda. Rhaid ei glywed ar focs sebon i'w ddeall yn llawn. Cyn-
nyrch Tregaron a Choleg Aberystwyth a Chwm Rhondda.

EIDEE_\' JAMES: Gyda Nesta Owen a Pegi Rees a Margaret Williams bu
Eileen James yn arwain y dadeni Cymreig ymhlith merched (a bech-
gyn) Coleg Caerdydd.

GWILYM PRYS DAVIES: GWwr ifanc o Lanegryn, Meirion; yn awr yn y
Llynges; ei fwriad yw astudio’r gyfraith yn Aberystwyth ac ymda'flu i
wleidyddiaeth Gymreig. Llenor coeth. Gwyliwch ei gamrau.

JOHN PRICE WYNNE: Pandy Tudur a roes ef i Gymru. Ie, i Gymru.
Bu yng Ngholeg Clwyd a Choleg Diwinyddol Aberystwyth.

RHYDWIQN WILLIAMS: Pentre, Rhondda; Colegau Abertawe a Bangor;
Y‘n'yshu', Rhondda. Bardd pwysicach nag a awgrymir gan ei aml gad-
eiriau.

TED LEWIS EVANS: Nid yw'n perthyn i E. Lewis Evans, Pontardulais.
Ond mae ynddo addewid am braffter tebyg. Gwyr Coleg Bangor am ei
ddawn a'i argyhoeddiad.

J. D. JONES: Tregaron a Choleg y Bala. Bardd y wlad, bardd y werin.
DAFYDD OWEN: Dinbych a Choleg Bangor. Bardd coronog 1943,

—————

NODIAD :—Diolchir i @wduron eraill a gyfrannodd. Cyheeddir eu gwaith eto.



